
Seduta tat-23 ta' Jannar, 2004

Citazzjoni Numru. 293/2001/1

Herman MAGRO, Josette Magro u Nathalie mart Dr.
Raymond Galea

VS

Mark Anthony BORG, Joseph Borg, Bernard Borg, u
Carmen Borg

[I-Qorti:

Rat I-Att taé-Citazzjoni mressagq fil-21 ta’ Frar, 2001, li bih
l-atturi ippremettew:

llli I-atturi Herman, Josette u Nathalie mart Dr. Raymond
Galea huma proprjetarji in komuni tal-fondi 81 u 79
Spring Street, Bugibba;

[l l-attrici Josette Magro hija wkoll proprjetarja tal-fond
numru 92 Islets Promenade, Bugibba;

[lli I-konvenuti huma lkoll proprjetarji tal-fond numru 80
Spring Street, Bugibba, u dan kif jidher mill-kopja tal-
kuntratt ta’ donazzjoni datat 15 t'April, 1996, fl-atti tan-
Nutar Dottor Tonio Cachia li ged jigi hawn anness u
mmarkat Dok. “A”;

lli I-istess proprjeta’ tal-konvenuti tmiss mal-proprjeta’ tal-
atturi fis-sens li tinsab sovrastanti parti mill-fond numru 81
u fuq il-fond 79 kollu, Spring Street, Bugibba proprjeta’ ta’
Josette Magro tmiss in parti ma’ din minn wara;

[lli mill-fond tal-konvenuti gieghed jiskula ilma li gieghed
jaghmel hsara kbira lis-sogfa u hitan tal-fondi fuq deskritti
proprjeta’ tal-atturi;

[lli I-konvenuti inoltre bnew sulari ohra fuq il-proprjeta’
taghhom i jigu fuq il-proprjeta’ numru 79 Spring Street,
Bugibba;

llli fdin il-proprijeta’ kostruwita §dida I-konvenuti fethu
twieqi li jaghtu ghal fuq il-bitha tal-fond numru 79 Spring
Street, Bugibba, proprjeta’ tal-atturi kif ukoll installaw air
conditioners li jinsabu fl-arja ta’ din il-bitha u jitfghu I-ilma
residwu taghhom gio katusa li hija n-nifs tad-drenagg tal-
fond tal-atturi,

llli dawn ix-xogholijiet saru abbusivament u minghajr il-
permess tas-sidien, l-atturi fuq imsemmija, u geghdin
jissoggettaw il-proprjeta’ taghhom ghall-servitu’ inezistenti
jew ghall-servitu’ izjed oneruza minn dik gia ezistenti;

Ghalhekk l-atturi talbu lil din I-Onorabbli Qorti ghaliex
m’ghandhiex fi¢-Cirkostanzi premessi:

1. Tiddikjara lill-istess konvenuti responsabbli tad-
danni kollha sofferti mill-atturi fil-fondi 79 u 81 Spring
Street, Bugibba proprjeta’ komuni taghhom minhabba I-
iskular ta’ I-ilma fuq premess;

2. Tillikwida |-istess danni okkorrendo b’opera ta’
periti nominandi;

3. Tikkundanna lill-konvenuti jhallsu d-danni hekk
likwidati lill-atturi flimkien;

4. Tiddikjara Ii l-istess konvenuti responsabbli tad-
danni kollha sofferti mill-attrici Josette Magro fil-fond
numru 92 lIslets Promenade, Bugibba, proprjeta’ taghha
minhabba l-iskular ta’ I-ilma fug imsemmi;

5. Tillikwida |-istess danni okkorrendo b’opera ta’
periti nominandi;

6. Tikkundanna lill-konvenuta jhallsu lill-attriCi
Josette Magro d-danni hekk likwidati;

7. Tikkundanna lill-konvenuti jnehhu u jsewwu I-
hsarat sabiex jieqaf I-iskular ta’ I-ilma fug imsemmi u dan
fi zmien qasir u perentorju li jigi lilhom prefiss minn din il-
Qorti;

8. Tikkundanna lill-konvenuti sabiex jghalqu t-
twieqi minnhom miftuha u li jaghtu ghal gol-proprjeta’ tal-
atturi  kif ukoll li jghalqu I-air conditioners minnhom

abbusivament imwahhla kif fug inghad u dan fi zmien
gasir u perentorju li jigi lilhom prefiss minn din il-Qorti;

9. Tawtorizza lill-atturi in difett jaghmlu x-xoghol
huma ghas-spejjez tal-konvenut taht id-direzzjoni ta’ perit
nominand;

Bl-ispejjez u bl-ingunzjoni tal-konvenuti ghas-subizzjoni;

Rat id-Dikjarazzjoni mahlufa u n-Nota tax-xiehda tal-atturi,
flimkien mad-dokument mehmuz maghha;

Rat in-Nota mressqa fl-14 ta’ Marzu, 2001, li biha I-
imharrkin ahwa Borg e¢¢epew:

1. Illi d-domandi attrici huma infondati fil-fatt u fid-
dritt stante illi huma ma kkawzaw ebda hsara lill-atturi fil-
fond 79 u 81 Spring Street, Bugibba u dan kif gie ppruvat
mill-Medical and Health Inspector ta’ San Pawl il-Bahar,

Mrs Pace u cioe li I-iskular tal-ilma mhux gej mill-fondi in
kwistjoni;

2. llli inoltre t-twieqi in kwistjoni ilhom miftuhin ghal
dawn I|-ahhar sitt snin bil-permessi tal-Awtorita’ tal-
Ippjanar kif ukoll I-air conditioner in kwistjoni twahhal fl-
arja taghhom bil-permess tal-okkupant tal-proprjeta’
sottostanti Joseph Farrugia;

3. llli inoltre jrid jinghad illi I-atturi huma sidien tal-
proprieta’ sottostante u cioe’ I-fond gestit minn Victor
Chetcuti u gablu minn Scan Limited;

4, llli missierhom Anthony Borg kien akkwista flat
fug dan il-fond illum gestit minn Victor Chetcuti proprjeta’
tal-atturi liema appartament kellu twieqi li jaghtu ghal fuq
il-bitha tal-atturi;

5. llli I-appartment li xtara missier |-atturi, xtrah bl-
arja tieghu minghand is-soc¢jeta’ Scan Limited u bid-dritt
salv i jinhargu |-permessi li jibni sulari ohra;

6. i fuq il-proprjeta’ tal-atturi li kienet tikkonsisti
f'sular wiehed diga kien hemm mibni sular iehor proprjeta’
ta’ terzi bi twieqi li jaghtu ghal fuq il-btiha in kwistjoni;

7. Salv e¢cezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
imharrkin;

Rat id-degriet taghha tas-7 ta’ Mejju, 2001%, li bih, u ghar-
ragunijiet hemm imsemmija, halliet il-kawza ghal data biex
tinstama’ ma’ kawza ohra dwar I-istess mertu u mill-istess
Qorti?;

Rat id-Degriet moghti minn din il-Qorti (diversament
presjeduta) fil-11 ta’ Mejju, 20013, |i bih hatret lill-Perit
Arkitett Godwin Abela bhala perit tekniku, biex jaghmel it-

! Pag. 18 tal-process
2 Citazz.Nru. 457/00JRM, maqtugha minn din il-Qorti b’sentenza moghtija Itum ukoll
% Pag. 21 tal-process

tiftix mehtied u jressaq rapport dwar is-sejbiet tieghu dwar
il-kaz;

Rat ir-Relazzjoni mressga mill-imsemmi Perit Tekniku fl-
10 ta’ Gunju, 2002% flimkien mal-verbali tas-seduti
mizmumin quddiemu, tal-a¢¢ess mizmum fuq il-post u
dokumenti (pjanti, applikazzjonijiet u ritratti) li juru I-post
kollha mehmuzin mal-imsemmija relazzjoni;

Rat |-atti kollha tal-kawza;
Semghet it-trattazzjoni tal-avukati tal-partijiet;

Rat id-degrieti taghha tal-20 ta’ Mejju, 2003, u tal-25 ta’
Settembru, 2003, li bihom halliet il-kawza ghas-sentenza;

Ikkunsidrat:

llli din hija azzjoni (a) dwar hsarat fgid tal-atturi li huma
jghidu li graw minhabba tnixxija tal-ilma minn bini tal-
imharrkin; (b) dwar servitu’ mahluga (ftuh ta’ twieqi)
b’rizultat ta’ bini gdid imtella’ mill-istess imharrkin; u (¢)
dwar twahhil ta’ air-conditioning units ma’ hajt ta’ barra |i
jaghti ghal fuq bitha tal-post tal-atturi. Huma jghidu li saret
hsara f'gid taghhom li jinsab fSan Pawl il-Bahar minn ilma
li qgieghed inixxi minn gid |i ghandhom I-imharrkin.
Minbarra dan, l-atturi jilmentaw ukoll minn holgien ta’
servitu’ fuq I-imsemmi §id taghhom kawzata minn ftuh ta’
xi twieqi li jaghtu ghal fuq il-bitha tal-gid tal-atturi, waqt
binja gdida li saret fil-gid tal-imharrkin. L-atturi jilmentaw
ukoll li I-ilma i jogtor mill-kumpressuri tal-imsemmija a.c.
units gieghed jintefa’ fkatusa tan-“nifs” tad-drenagg tal-gid
tal-istess atturi;

lIli ghal din I-azzjoni, |-imharrkin lagghu billi ¢ahdu Ii I-ilma
gieghed inixxi mill-proprjeta’ taghhom u billi sehqu |i t-
twieqi kien ilhom miftuhin is-snin u li kien hemm proprjeta’

* Pagg. 31-8 tal-process

ohra ta’ terzi li wkoll kellha twieqi li jaghtu ghal fuq il-bitha
tal-gid tal-atturi;

i I-fatti li johorqu mill-atti tal-kawza juru li I-atturi,
bejniethom, huma sidien ta’ zewd postijiet fi Triq ir-
Rebbiegha, Bugibba, bin-numri disgha u sebghin (79) u
wiehed u tmenin (81), filwaqgt li I-imharrkin huma sidien
bejniethom tal-post bin-numru tmenin (80) fl-istess trig. Il-
post tal-imharrkin jigi fug dawk tal-atturi, u, min-naha tal-
genb lemini tieghu, jmiss ma’ I-parti ta’ wara ta’ post bin-
numru tnejn u disghin (92) flslets’” Promenade, li huwa
proprjeta’ tal-attrici Josette Magro, liema fond jigi fuq il-
post bin-numru wiehed u disghin (91) li terzi persuni
(kunjomhom Borg ukoll) huma sidien tieghu. |l-gid tal-
imharrkin jikkonsisti fi blokk ta’ appartamenti. Il-postijiet
tal-imharrkin jintuzaw minnhom bhala post ta’ villeggatura
fis-sajf, ghalkemm il-konvenuti Mark Anthony u Joseph
ahwa Borg iddikjaraw li |-postijiet moghtijin liihom kienu I-
unika residenza ordinarja taghhom®. Fuq in-naha ta’ wara
tal-imsemmija appartmenti hemm twieqi li jaghtu ghal fuq
il-bitha tal-post numru 79°, filwaqt li d-drenagg tal-istess
appartamenti jghaddi minn go bitha interna ghal gol-bitha
ta’ wara tal-post bin-numru 92 appartenenti lill-attrici
Josette Magro;

i filwaqt li l-atturi kisbu l-ishma taghhom mill-imsemmi
gid minghand missierhom Nicholas Magro, l-imharrkin
kisbu l-ishma taghhom mill-imsemmi gid taghhom b’att ta’
donazzjoni minghand il-genituri taghhom -1996’. Missier
l-imharrkin kien kiseb il-post numru 80 bl-arja hielsa tieghu
fMarzu tal-1983, meta |-post kien mibni sal-ewwel sular.
Matul iz-zmien ta’ wara, saru xoghlijiet ta’ bini fuq il-post
bin-numru 80 (billi ttellghu zewgd sulari ohrajn fuq li kien
hemm) u tmexxiet ukoll medda ta’ katusi tad-drenagg.
Kien ukoll sar xoghol ta’ tisqif ta’ bicca mill-bitha ta’ wara
tal-post numru 91 mill-okkupanti ta’ dak il-fond. Ix-
xoghlijiet maghmulin fil-post numru 80 kienu approvati
mill-awtoritajiet konéernati fl-1989°2;

® Dok “A”, f'pag. 9 tal-process

6 Ara Dokti. “HM3”, “HM4” u “HM5”,f’pag. 44 tal-process
" Dok “A”, f'pagg. 5 sa 10 tal-process

8 Dokti. “AB1”u “Z”, f'pagg. 55, u 58 sa 60 tal-process

i f1-1999, kien sar ilment mal-awtorita sanitarja mis-sid
tal-post numru 91, Islets’ Promenade dwar tnixxija tal-ilma
mis-saqaf tal-post, kif ukoll sar ilment mill-attrici Josette
Magro dwar l-istess haga dwar is-sagaf tal-post numru 81,
Trig ir-Rebbiegha (li huwa wzat bhala fond kummercjali).
Ufficjal mid-Dipartiment kienet wettget test biex tara mnejn
kienet gejja t-tnixxija’. Wara dan, I-attur hatar perit arkitett
biex jaghti fehemtu dwar mnejn setghet kienet gejja t-
tnixxija tal-ilma fil-post tal-atturi'®, u dan, min-naha tieghu,
baghat ittra lil missier I-imharrkin biex jitolbu jgabbad perit
biex jaghmel il-verifiki mehtiega fi hwejgu. Fil-21 ta’ Frar,
2001, l-atturi fethu din il-kawza;

[l din il-Qorti sejra tqis l-aspetti ta’ dritt li jsawru din il-
kawza taht zewgt irjus. Fl-ewwel lok, il-Qorti sejra tqis I-
aspett tad-danni, u fit-tieni lok sejra tgis il-kwestjoni
marbuta mas-servitu’. B’dan il-mod, jigu indirizzati wkoll |-
eccezzjonijiet imressqin mill-imharrkin;

i dwar _il-kwestjoni tal-hsara_mgarrba mill-bini_tal-
atturi, huwa essenzjali li jintwera i |-htija ta’ kulma gara
hija tal-imharrkin. Biex tirnexxi din il-parti tal-azzjoni attrici
huwa mehtieg li jintwera li I-hsara li minnha jilmentaw I-
atturi twassal, ghall-angas sal-grad ta’ probabilita’, ghal xi
ghemil jew nuqqas li ghalih iridu jwiegbu I-imharrkin, jew
min minnhom. Dan jinghad fuq is-sahha tal-prinCipji ta’
dritt dwar id-delitt jew kwazi delitt, kif mahsuba fil-Kodici
Civili'*. Dawn ir-regoli jghoddu kemm jekk min jahti ghall-
hsara kien persuna wahedha, u kif ukoll jekk il-ntija jridu
jwiegbu ghaliha izjed minn persuna wahda®, ghalkemm
ma jkunx maghruf kemm kull wiehed minn dawn jahti
ghall-hsara li tkun sehhet>;

llli tressqu provi li jghidu illi t-tnixxija tal-ilma §ol-post
numru 91 issehh biss matul ix-xhur tas-sajf'*. Dan wassal
lill-Perit Tekniku ghall-fehma'® li t-tnixxija kienet torigina
mill-katusi li nezlin mill-post numru 80 u li ghal dan ma

® Dokti. “LP17” u “LP2”, f'pagg. 64-5 tal-process

¥ Dok “HM2”, f’pag 84 tal-process

1 Artt. 1031 u 1033 tal-Kap 16

12 Art. 1049(2) tal-Kap 16

3 Art. 1050 tal-Kap 16

14 Xhieda ta’ Mario Borg 21.2.2002, f’pag. 49 tal-process
15 Pag. 36 tal-process

jahtux l-imharrkin'®, imma s-sidien tal-post 91 infushom li
ghamlu t-tisqif ta’ bic¢a mill-bitha ta’ dak il-post u missew
il-medda tal-katusa'’. Il-Perit ma jsemmi xejn dwar x’inhu
I-ghajn tat-tnixxija tal-ilma fil-gid tal-atturi. Mhux hekk biss,
imma ma jidhirx li ikkostata xi fenomenu ta’ tnixxija fl-
ambjenti tal-fondi 79 jew 81'%. II-Perit wera li ma jagbilx
langas mal-konkluzjonijiet li waslet ghalihom I-ispettur
sanitarja Leonise Pace™ li t-tnixxija hija r-rizultat ta’ iima
tax-xita jew “surface water” (ta’ min jinnota Ili fid-Dok
“LP1"® tintuza |-frazi “service water”) ghaliex kieku t-
tnixxija tkun mifruxa mas-sena kollha, u mhux biss fix-xhur
sajfin;

[lli minn dawn il-ftit provi [-Qorti ma tarax kif |-imharrkin
ghandhom jitgiesu responsabbli ghal xi hsara li minnha
jlmentaw [-atturi. Minn dak kollu li jirrizulta mill-provi
migbura, jekk sehhet xi hsara, dan kien fil-fond numru 91
li m’huwiex tal-atturi. Mhux hekk biss, imma |-hsara
sehhet minhabba ¢-¢aqliq tal-medda tal-katusi fil-bitha tal-
post 91 li sar mis-sidien ta’ dak il-post. Il-fatt li I-awtur tal-
imharrkin gabbad is-sistema tad-drenagg tal-appartamenti
mizjuda mas-sistema li kien hemm gabel ma titfax,
b’dagshekk biss, htija fuq I-imharrkin bhala s-sidien ta’
dawk l-appartamenti.  Ghall-kuntrarju, jidher li meta
tressqu l-ilmenti dwar tnixxija tal-ilma, dan kien madwar
ghaxar snin wara li kienu nbnew l|-appartamenti. Minbarra
dan, meta tressqu l-ilmenti, I-imharrkin kienu taw sehem
shih u ghamlu a¢¢ertamenti wkoll fi hwejjighom biex jaraw
jekk it-tnixxija kinitx torigina minghandhom;

lli fi ftit kliem, minn dak li irrizulta, ma hemm |-ebda mod
kif il-hsara mgarrba fis-sagaf tal-fond numru 91 (li
m’huwiex proprjeta’ tal-atturi) tista’ tintefa’ fuq spallejn I-
imharrkin. 1I-Qorti tagbel mal-fehma tal-Perit Tekniku li
ghal dak li sehh irid iwiegeb haddiehor. Tongos ghalhekk,
fil-fehma ta’ din il-Qorti, ir-rabta mehtiega ta’ kaw:zalita’
bejn il-hsara mgarrba u I|-ghamil tal-imharrkin, li huwa
element krucjali biex isejjes il-htija delittwali li fugha

18 pag. 38 tal-process

7 Xheda ta’ Mario Borg, ibid.

'8 Ara verbal tal-access 10.12.2001, fpag. 45 tal-process
19 Ara x-xhieda taghha 28.5.2002, fpagg. 61-2 tal-process
20 Pag. 64 tal-process

tistrieh I-azzjoni attri¢i ghar-rigward tad-danni. Ghalhekk,
billi langas jirrizulta li sehhet hsara fil-postijiet 79 u 81, Triq
ir-Rebbiegha, mhux il-kaz li |-imharrkin iwiegbu ghall-
ewwel tliet talbiet attrici;

lIli dwar jekk minhabba dak li ikkostata I-Perit fl-ambjenti
tal-post 91, Islets’ Promenade, irrizultax ukoll li saret
hsara fil-post ta’ fuqu, jigifieri t-92, li huwa gid tal-attriCi
Josette Magro, ma ngiebu I-ebda provi. Jigifieri, apparti |-
kwestjoni dwar jekk I-ghajn tat-tnixxija tal-ilma ghandhomx
iwiegbu ghaliha terzi persuni, I-attrici ma wrietx xi hsara
sehhet fil-gid taghha minhabba dik it-tnixxija. Ghal dawn
ir-ragunijiet ukoll il-Qorti ma ssibx misthoqqga t-tieni tliet
talbiet (jigifieri talbiet erbgha, hamsa u sitta);

[l dwar il-kwestjoni tas-servitu’, din tirrigwarda zewg
ilmenti specifici: fl-ewwel lok, il-ftuh ta’ twieqi li jaghtu ghal
fug il-bitha tal-gid tal-atturi; u, fit-tieni lok, it-twahhil ta’
taghmir tal-arja kundizzjonata mal-hitan i jigu fuq |-
imsemmi gid u r-rimi tal-ilma kondensat li johrog minnu
ghal §o “vent pipe”;

[lli I-imharrkin jinsistu li I-bini tal-appartamenti |i ttellghu fuq
l-arja tal-appartemrnt miksub minn missierhom fl-1983
huwa kopert bil-permessi kollha mehtiega. Jishqu wkoll li
kien inkiseb il-permess ta’ l-inkwilin tal-post fi Triq ir-
Rebbiegha wzat bhala hanut meta kien sejjer jitwahnal it-
taghmir tal-arja kondizzjonata mal-hajt tal-istess
appartamenti li jaghti fuq il-bitha. IlI-kunsens tal-atturi ma
nkisibx gabel ma twahhal l-imsemmi taghmir**. Ma ngibitx
prova ta’ I-kundizzjonijiet li tahthom [-awtur tal-imharrkin
kiseb il-beni llum fidejhom meta sar il-kuntratt ma’ Scan
Limited flI-1983. Jirrizulta, madankollu, li meta missier I-
atturi biegh l-appartament numru wiehed (1) lil Emanuel
Schembri®®, dak I-appartament kellu diga’ tieqa taghti ghal
fuq il-bitha tal-post Ii llum igib in-numru 79, Trig ir-
Rebbiegha, u li huwa gid tal-atturi;

llli, fil-gafas ta’ dawn il-fatti, I-Qorti temmen |i ghandhom
jigu imsemmija I-prin€ipji ta’ dritt li gejjin. Fil-qasam ta’

2! Xhieda ta’ Anthony Borg. 9.4.2002, f'pag. 53 tal-process
2 Dok “HM1”, f'pagg. 80-3 u 87-8 tal-process

dritt dwar servitu’, tali servitu’ huwa meqjus bhala
eccezzjoni ghall-jedd ta' proprjeta’ u ghandhom jitgiesu
ghalhekk b’'mod restrittiv, u ghalhekk fejn hemm dubiju
dwar il-limiti ta’ tali servitu’, dan ghandu jinghata tifsira
kemm jista’ jkun dejga u zgur mhux kontra I-gid serventi;

Il fir-rigward ta’ ftuh ta’ twieqi fuq btiehi ta’ haddiehor, il-
ligi timxi fuq il-presunzjoni stabilita fl-artikolu 323 tal-Kodici
Civili. Ghalkemm huwa minnu i, fghadd ta’ kawzi,
tganglet il-kwestjoni spinuza ta’ proprjetajiet ta’ sidien
differenti Ii jkunu fug xulxin, xorta wahda jista’ jinghad li
din il-prezunzjoni ghadha meqjusa bhala punt ta’ tlug. It-
tnehhija ta’ tali presunzjoni trid tigi ippruvata kif imiss.
Inghad ukoll |i s-sid ta’ bitha interna ghandu |-proprjeta’
tal-arja ta’ dik il-bitha®®, u li ghalhekk il-ftun ta’ kull tieqa
minn sid ta’ xi beni sovrastanti li ma jkunx sar bi gbil ma’
sid il-bitha jew li ma jkunx inghata espressament fit-titolu

tal-akkwist, jikkostitwixxi servitu’®*;

i waqt it-trattazzjoni tal-gheluq, I-abbli difensur tal-
imharrkin tenna i I-ftuh tat-twieqi fis-sulari |-godda i
nbnew kien ghamil li sar skond il-ligi u wkoll minhabba li
kienet diga’ tezisti servitu’ skond id-destinazzjoni ta’ sid ta’
zewg fondi. L-imharrkin jghidu li ladarba missierhom kien
xtara l-appartament numru wiehed bl-arja tieghu, allura
dan kien ifisser li kellhom kull jedd li jtellghu kemm sulari
tippermetti I-ligi u li kull sular igawdi jeddijiet bhal dak li
fuqu nbnew;

lIli ghar-rigward ta’ servitu’ mahluga “bid-destinazzjoni ta’
sid ta’ zewg fondi”®®, il-ligi trid Ii jintwera (naturalment,
minn min jinvoka favurih tali servitu’) li s-sid gieghed jew
halla I-haga fl-istat li minnu tnissel is-servitu. Kemm hu
hekk, gie stabilit li s-servitu’ bid-destinazzjoni ta’ missier
iI-familja ma tohrogx mill-intenzjoni imma mill-fatt, ghaliex
is-servitujiet predjali, kif Il-isem innifsu juri, huma
assoggettazzjoni tal-proprjeta’ u ghalhekk, bhala haga “in
odiosis”, ghalkemm utli ghall-fond dominanti,

2 Ara P.A. PS 16.6.2003 fil-kawza fl-ismijiet George Mifsud et vs Raymond Vella et

2 Ara P.A. TM 9.10.2003 fil-kawza fl-ismijiet Emanuel Vella vs John Galea et u |-ghadd ta’
sentenzi msemmijin fiha

% Art. 468 tal-Kap 16

m’ghandhomx jitnisslu hlief minn fatti univo¢i u certi®®.
Biex dan isehh iridu jintwerew erba’ (4) elementi li huma:
(@) li I-post serventi u dak dominanti kienu, f'xi zmien, tal-
istess sid; (b) li I-imsemmi sid gieghed jew halla |-affarijiet
fl-istat li minnu tnisslet is-servitu’, (¢) li I-postijiet jinsabu
fidejn sidien differenti, u (d) li meta I-postijiet ikunu
ghaddew ghand sidien differenti, ma jinghad xejn dwar is-
servitu’. Minbarra dan, huwa stabilit ukoll li din is-servitu’
tirrigwarda biss dawk is-servitujiet li huma kontinwi®’ u
dawk i jidhru®®. Twieqi jagghu sewwasew taht dawn I-
ghamla ta’ servitu’;

lIli ghalhekk, iz-zmien utli li wiehed irid igis biex jara jekk
tali ghamla ta’ servitu’ tezistix tabilhaqg huwa I-waqt meta
I-postijiet ma baqghux izjed tal-istess sid, u mhux iz-zmien
meta kienu ghadhom tal-istess sid. Dan igib mieghu |-
effett li jekk kemme-il darba xi wahda mill-proprjetajiet
kienet diga’ ghaddiet ghand haddiehor u ma tkunx
baqghet ghand I-istess sid, is-servitu’ ma tista’ qatt titgies
mahluga bid-“destinazzjoni” jew bir-rieda tal-istess sid,
imma trid titgies li tkun inholqot bi gbil ta’kunsensi tas-
sidien kollha koncernati, u ghalhekk il-holqgien tas-servitu’
ghandu jsir u jigi biss ippruvat b’att pubbliku®®;

lIi minbarra dan, huwa princ¢ipju ewlieni fil-ligi dwar
servitu” li kull min ghandu jedd ghal servitu’ ghandu
jingeda biha b’mod tali li ma jista’ jaghmel la fil-fond
serventi u langas fdak dominanti |-ebda tibdil |i jista’
jtaggal izjed il-piz tal-fond serventi®®. Fil-kaz prezenti, ma
ghandu jkun hemm I-ebda dubju li, ukoll kieku jista’
jinghad li kienet tezisti favur il-gid tal-imharrkin is-servitu’
mahluga bid-destinazzjoni tas-sid ta’ zewg fondi fuq il-gid
tal-atturi, bix-xoghlijiet li saru u bil-ftuh ta’ aktar twieqi ghal
fuq il-bitha tal-post tal-atturi, is-servitu’” giet tassew
imtaqqla bil-bosta a skapitu tal-gid tal-atturi. F’dan il-kaz
ukoll irrizulta li I-permessi ghall-bini ta’ sulari fuq I-
appartament numru wiehed intalou bosta snin wara i
missier l-imharrkin kien xtara dak |-appartament u hija

% App. Civ. 24.3.1975 fil-kawza fl-ismijiet Francis Apap vs Michael Galea (mhix pubblikata)
27 Art. 455(2) tal-Kap 16

%8 Art. 455(4) tal-Kap 16

2 App. Civ. 7.10.1997 fil-kawza fl-ismijiet Joseph Borg vs Victor Refalo (mhix pubblikata)

% Art. 475 tal-Kap 16

haga certa li la I-atturi u langas missierhom ma kienu b’xi
mod involuti fil-hrug u l-applikazzjoni tal-permessi. Inghad
sahansitra® li mgar kieku s-sid ta’ zewg postijiet kien diga’
applika hu ghall-permessi gabel ma I-fondi ghaddew
ghand sidien differenti, langas dan il-fatt ma kien jghodd
biex jinghad li giet stabilita s-servitu’ bid-“destinazzjoni ta’
sid ta’ zewg fondi”;

i biex wiehed iqgis kif imiss l-estent® ta’ servitu’
partikolari, m’huwiex moghti lit-titolari tas-servitu’ i
jippretendi tigbid jew estensjoni tal-istess servitu’ skond il-
htigijiet taz-zmien, ghaliex servitu’ ghandha tigi mfissra
b’riferenza ghaz-zmien meta tkun inholgot u mhux
b’riferenza ghal zviluppi li jkunu saru wara dak iz-zmien
mis-sid tal-post dominanti?;

i ftit li xejn jiswa li jinghad li |-bini sar bil-permessi
mehtiega jew li I-ftuh tat-twieqi huwa obbligatorju bil-ligijiet
sanitarji, ghaliex fir-rigward ta’ drittijiet privati u rejali il-ligi
tipprovdi specifikatament dwar il-mod li bih gid ta’ sid jista’
jitghabba jew jittaggal izjed b’servitu’ favur gid ta’
haddiehor. F’kaz bhal dan, il-kisba ta’ permessi tal-bini
hija obbligu li kull min irid jaghmel zvilupp irid iwettaq,
iImma gatt ma jista’ jissarraf ukoll fobbligu kontra |-gid tas-
sit serventi jew il-gid ta’ terzi**;

lIli ghal dawn ir-radunijiet, il-Qorti ma tistax issib favur I-
imharrkin li |-gid tal-atturi kien mghobbi b’servitu’ b’dan il-
mod. Langas ma jidhrilha li I-imharrkin irnexxielhom
jippruvaw kif imiss li kien hemm jedd li jinfethu t-twieqi fl-
appartamenti |-godda li nbnew bla ma b’dagshekk ikun
gieghed isir tnaqqir fil-jeddijiet proprjetarji tal-atturi;

[lli huwa minnu li I-Perit Tekniku, f'dan ir-rigward, wasal
ghall-fehma [i t-twieqi ma jiksrux il-jeddijiet tal-atturi fuq
hwejjighom, imma, kif sewwa argumentat I-abbli difensur
tal-atturi wagqt it-trattazzjoni tal-gheluq, din il-fehma ma
hijiex asserzjoni ta’ fatt, imma tifsira mhix korretta ta’ punt

% App. Civ. Apap vs Galea (supra)

%2 Art 476 tal-Kap 16

®p A PS 31.1.2003 fil-kawza fl-ismijiet Godwin Azzopardi vs Paul Azzopardi

% P.A. TM 30.10.2003 fil-kawza fl-ismijiet Maria C. Zammit Lupi et vs Magg. Peter Paul Ripard
et

ta’ dritt. Kemm hu hekk, jidher evidenti li I-Perit Tekniku
rabat il-fehma tieghu dwar dan ma’ zewg fatturi: (a) I-
ewwel, |-ezistenza tal-permessi tal-bini, u (b) t-tieni mad-
dispozizzjonijiet tal-artikolu 426 tal-Kodiéi Civili;

i bil-ligi* u b’harsien tal-massima dictum expertorum
numaquam transit in rem judicatam, il-Qorti mhix marbuta li
taccetta I-konkluzjonijiet tar-rapport tal-perit mahtur
minnha kontra I-konvin¢iment taghha nfisha. Fehmiet
bhal dawk m’ghandhomx, I|-aktar fejn parti ma tkunx
irrikorriet ghall-hatra ta’ periti addizzjonali, tigi mwarrba kif
gieb u lahaq, sakemm ma jkunx jidher soddisfacentement
li tali fehmiet huma, fil-kumpless kollu tac-c¢irkostanzi,
irragonevoli*®;

[lli, madankollu, meta |-fehma tkun ir-rizultat ta’ tifsir mhux
sewwa ta’ aspett ta’ dritt, u meta I-konkluzjoni milhuqa
mill-espert tekniku tkun marbuta sfig ma’ dak it-tfsir, mhux
biss huwa dritt tal-Qorti li ma toqghodx fuq dik il-fehma,
imma huwa dmir taghha li ma thallix li ssir ingustizzja li
taccetta bhala fatt dak li huwa msejjes hazin fid-dritt.
Kontra dak li wasal ghalih il-Perit Tekniku, huwa stabilit
b’awtorita’ li [-hajt li ghalih jirreferi I-artikolu 426 tal-Kodici
Civili huwa dak il-hajt li jkun jaghti direttament fuq it-triq u
mhux haijt li jifred gid minn gid iehor;

llli, wara li gieset |-aspetti fattwali kollha u dawk ta’ dritt li
jsawru |-kaz prezenti, il-Qorti tasal ghall-fehma li t-talba
attrici dwar I-ilment tat-twieqi huwa misthoqq u sejjer
jintlaqa’;

lli I-istess hada tinghad dwar it-tqeghid tat-taghmir tal-arja
kundizzjonata. B’rabta mal-principji fuq imsemmija dwar I-
estent tal-arja ta’ bitha ta’ sid wiehed, il-Qorti tikkonferma
I-fehma tal-perit Tekniku wkoll dwar I-ilment li x-xoghlijiet li
saru kemm Dbit-twahhil tal-imsemmi taghmir tal-arja
kondizzjonata mal-hajt estern li jaghti fuq il-bitha tal-
proprjeta’ tal-atturi u kif ukoll bit-tqabbid ta’ kanen li jitfghu
I-ilma kondensat tal-istess a/c units ghal ol-vent pipe

% Art 681 tal-Kap 12
% App. Kumm. 23.6.1967 fil-kawza fl-ismijiet Bugeja et vs Muscat et (Kollez. Vol: L1.i.389)

esklussiv tal-istess atturi, jikkostitwixxi ksr tal-jeddijiet tal-
atturi;

llli I-imharrkin sehqu hafna (u bir-ragun ukoll) li I-arja fuq il-
gid miksub minn missierhom hija taghhom. Kien
hemmhekk li messhom pogdew it-taghmir tal-arja
kondizzjonata u xejn ma jiswa li I-kerrej tal-hanut li huwa
gid tal-atturi ma kienx oggezzjona ghat-tgeghid taghhom
mal-hajt fejn huma;

Ghal dawn ir-ragunijiet, il-Qorti geghda tiddeciedi billi:

Tichad l-ewwel seba’ talbiet tal-atturi bhala mhux
misthoqqa fil-fatt u lanqgas fid-dritt u dan billi ma ntwerietx
rabta bejn il-hsarat li minnhom jilmentaw I-atturi u I-
imharrkin;

Tilqa’ t-tmien talba attrici billi (a) fl-ewwel lok tordna lill-
imharrkin li jaghlqu t-twieqi li fl-appartamenti numri tnejn
(2), tlieta (3) u I-kamra tal-bejt fil-hames sular, tal-fond
numru tmenin (80), Triq ir-Rebbiegha, Budibba, u liema
twieqi jaghtu ghal fuq il-bitha tal-post numru disgha u
sebghin (79) fl-istess triq, proprjeta’ tal-atturi, u dan fi
zmien xahrejn millum; (b) fit-tieni lok, tordna lill-imharrkin
jew min minnhom sabiex inehhu, fl-istess Zzmien imsemmi,
z-zewq air-conditioning units |li twahhlu mal-hajt tal-
imsemmija appartamenti u wkoll ma’dak bin-numru
wiehed (1) b’mod lima jibqghux jidhru jew jaghtu izjed ghal
fuq l-imsemmija bitha;

Tordna li x-xoghlijiet hawn fuq imsemmija ghandhom isiru
tant id-direzzjoni u s-sorveljanza tal-Perit Arkitett Godwin
P. Abela, u a spejjez tal-imharrkin;

Tilga’ d-disa’ talba attric¢i u tawtorizza lill-atturi biex, jekk
iz-zmien hawn fuq moghti jghaddi inutilment, I-istess atturi
jaghmlu x-xoghlijiet ordnati bi spejjez tal-imharrkin;

Tilqa’ |-ec¢ezzjonijiet tal-imharrkin kwantu jirrigwardaw il-
kwestjoni tad-danni u hsarat allegati mill-atturi, imma
tichadhom ghal dak li jirrigwarda I-ilmenti dwar servitu’; u

Tordna li |I-ispejjez jigu sopportati mill-partijiet skond it-
talbiet mirbuha u dawk michuda, b’dan illi I-imharrkin
ghandhom ibatu wkoll solidalment |-ispejjez involuti mal-
ezekuzzjoni tax-xoghlijiet ordnati f'din is-sentenza.

Moqgrija

< Sentenza Finali >

_ Pagna 15 minn 15
Qrati tal-Gustizzja



